КОМИ РЕСПУБЛИКАСА ЮРАЛЫСЬЛӦН
ИНДӦД
“Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” Коми Республикаса Юралысьлӧн 2005 во кӧч тӧлысь 
27 лунся 128 №-а Индӧдӧ вежсьӧмъяс пыртӧм йылысь
Шуа:
1. Пыртны “Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” Коми Республикаса Юралысьлӧн 2005 во кӧч тӧлысь 27 лунся 128 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Юралысь                                                           С. Гапликов                               

СОДТӦД
“Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” 
Коми Республикаса Юралысьлӧн 2005 во кӧч тӧлысь 27 лунся 
128 №-а Индӧдӧ пыртӧм 
ВЕЖСЬӦМЪЯС
“Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положение вынсьӧдӧм йылысь” Коми Республикаса Юралысьлӧн 2005 во кӧч тӧлысь 27 лунся 128 №-а Индӧдын:
Коми Республикаса кадрӧвӧй резерв йылысь да Коми Республикаса канму органлӧн кадрӧвӧй резерв йылысь положениеын, мый вынсьӧдӧма Индӧдӧн (содтӧд), (водзӧ – Положение):
1) 6 пунктса мӧд абзацын “нуӧдысь да шӧр группаясса” кывъяс вежны “нуӧдысь, шӧр да ичӧт группаясса” кывъясӧн;
2) 7 пунктын:
а) 2 пунктулын “кытчӧ пырӧ гражданскӧй служба чин,” кывъяс киритны;
б) 3 пунктулын:
“индӧм гражданскӧй служащӧйлӧн сӧгласлун серти;” кывъяс вежны “индӧм гражданскӧй служащӧйлӧн сӧгласлун серти.” кывъясӧн;
содтыны татшӧм сюрӧса абзацъяс:
“Медалысьӧс петкӧдлысь гражданскӧй служащӧйӧс “Россия Федерацияса канму гражданскӧй служба йылысь” Федеральнӧй оланпаслӧн 39 статьяса 1 юкӧнын индӧм подувъяс серти уджысь вештытӧдз 5 лунысь водзджык мӧдӧдӧ канму органса индӧм гражданскӧй служащӧйяслы найӧс канму органлӧн кадрӧвӧй резервӧ пыртӧм йылысь вӧзйӧмъяс.
Гражданскӧй служащӧй сійӧс кадрӧвӧй резервӧ пыртӧм йылысь вӧзйӧм босьтан лунсянь 5 уджалан лун чӧжӧн мӧдӧдӧ индӧм кадрӧвӧй резервӧ пыртӧмкӧд сӧгласлун (сӧгластӧмлун) йылысь шыӧдчӧм медалысьӧс петкӧдлысьлӧн ним вылӧ.
Сэк, кор гражданскӧй служащӧй, кодӧс вештӧны уджысь, кадрӧвӧй резервӧ пыртӧм йылысь вӧзйӧм сыӧн босьтан лунсянь 10 уджалан лун чӧжӧн эз вочавидз татшӧм вӧзйӧм вылӧ, сійӧс лыддьӧны сійӧс кадрӧвӧй резервӧ пыртӧмысь ӧткажитчысьӧн.
Медалысьӧс петкӧдлысь примитӧ гражданскӧй служащӧйясӧс, кодъясӧс “Россия Федерацияса канму гражданскӧй служба йылысь” Федеральнӧй оланпаслӧн 39 статьяса 1 юкӧнын индӧм подувъяс серти вештӧны гражданскӧй службаысь, да кодъяс сетісны найӧс кадрӧвӧй резервӧ пыртӧм вылӧ сӧгласлун, канму органлӧн кадрӧвӧй резервӧ пыртӧм йылысь помшуӧмсӧ, гражданскӧй служащӧйяссянь, кодъясӧс вештӧны уджысь, найӧс резервӧ пыртӧм вылӧ сӧгласлун босьтан лунсянь 5 уджалан лун чӧжӧн;”;
в) 5 пунктулын:
“индӧм гражданскӧй служащӧйлӧн сӧгласлун серти;” кывъяс вежны “индӧм гражданскӧй служащӧйлӧн сӧгласлун серти.” кывъясӧн;
содтыны татшӧм сюрӧса абзацъяс:
“Медалысьӧс петкӧдлысь гражданскӧй служащӧйясӧс гражданскӧй служба чинъяс чинтӧмкӧд йитӧдын уджысь вештӧм йылысь уведомлениекӧд ӧттшӧтш мӧдӧдӧ канму органса индӧм гражданскӧй служащӧйяслы найӧс канму органлӧн кадрӧвӧй резервӧ пыртӧм йылысь вӧзйӧм.
Гражданскӧй служащӧй сійӧс кадрӧвӧй резервӧ пыртӧм йылысь сыӧн вӧзйӧм босьтан лунсянь 5 уджалан лун чӧжӧн мӧдӧдӧ индӧм кадрӧвӧй резервӧ пыртӧмкӧд сӧгласлун (сӧгластӧмлун) йылысь шыӧдчӧм медалысьӧс петкӧдлысьлӧн ним вылӧ.
Сэк, кор гражданскӧй служащӧй, кодӧс вештӧны уджысь, кадрӧвӧй резервӧ пыртӧм йылысь сыӧн вӧзйӧм босьтан лунсянь 10 уджалан лун чӧжӧн эз вочавидз татшӧм вӧзйӧм вылӧ, сійӧс лыддьӧны сійӧс кадрӧвӧй резервӧ пыртӧмысь ӧткажитчысьӧн.
Медалысьӧс петкӧдлысь примитӧ гражданскӧй служащӧйясӧс, кодъясӧс “Россия Федерацияса канму гражданскӧй служба йылысь” Федеральнӧй оланпаслӧн 37 статьяса 1 юкӧнлӧн 82 пункт серти гражданскӧй служба чинъяс чинтӧмкӧд йитӧдын вештӧны гражданскӧй службаысь, да кодъяс сетісны найӧс кадрӧвӧй резервӧ пыртӧм вылӧ сӧгласлун, канму органлӧн кадрӧвӧй резервӧ пыртӧм йылысь помшуӧмсӧ, индӧм гражданскӧй служащӧйясӧс уджалан чинысь вештӧм йылысь помшуӧм примитӧмкӧд ӧттшӧтш;”;
г) дас коймӧд абзацын “кодлы вуджӧны бырӧдан канму органлӧн могъясыс.” кывъяс вежны “кодлы вуджӧны бырӧдан канму органлӧн могъясыс;” кывъясӧн; 
д) содтыны татшӧм сюрӧса 7 пунктув:
“7) гражданскӧй служащӧй (гражданин), канму органсӧ, кодлӧн кадрӧвӧй резервӧ сійӧ пырӧ, выль ног котыртӧмкӧд йитӧдын, - гражданскӧй служба чинъяслӧн группа вылӧ, кутшӧмъяс вылӧ гражданскӧй служащӧйӧс (гражданинӧс) вӧлі пыртӧма выль ног котыртан канму органлӧн кадрӧвӧй резервӧ.”;
3) содтыны татшӧм сюрӧса 72 пунктув:
“72. Сэк, кор выль ног котыртӧны канму органсӧ, сылысь кадрӧвӧй резервсӧ выльысь юклӧны сы да канму орган костын, кодлы вуджӧны выль ног котыртан канму органлӧн могъясыс.
Выль ног котыртан канму органса юрнуӧдысь канму органсӧ выль ног котыртӧм йылысь помшуӧм примитӧм бӧрын 30 лун чӧжӧн мӧдӧдӧ гражданскӧй служащӧйяслы (гражданалы), кодъяс пырӧны тайӧ канму органлӧн кадрӧвӧй резервӧ, канму органсӧ выль ног котыртӧм йылысь уведомление да корӧ гражданскӧй служащӧйяслысь (гражданинлысь) канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ сійӧс пыртӧм йылысь, выль ног котыртан органлӧн кадрӧвӧй резервысь сійӧс петкӧдӧм йылысь сӧгласлун (сӧгластӧмлун). Гражданскӧй служащӧй (гражданин) вермӧ примитны канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ сійӧс пыртӧм йылысь помшуӧм, сійӧ жӧ кадӧ выль ног котыртан органлӧн кадрӧвӧй резервын кольӧмӧн.
Гражданскӧй служащӧй (гражданин), коді пырӧ выль ног котыртан канму органлӧн кадрӧвӧй резервӧ, мӧдӧдӧ канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ сійӧс пыртӧм вылӧ сӧгласлун (сӧгластӧмлун) йылысь шыӧдчӧм да выль ног котыртан канму органлӧн кадрӧвӧй резервысь сійӧс петкӧдӧм йылысь шыӧдчӧм (сэк, кор татшӧм помшуӧмсӧ примитӧма) выль ног котыртан канму органса юрнуӧдысьлӧн ним вылӧ.
Сэк, кор гражданскӧй служащӧй (гражданин) эз мӧдӧд выль ног котыртан канму органлӧн кадрӧвӧй резервысь сійӧс петкӧдӧм йылысь шыӧдчӧмсӧ да мӧдӧдіс канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ сійӧс пыртӧм вылӧ сӧгласлун йылысь шыӧдчӧмсӧ, сійӧс пыртӧны канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ да кольӧны выль ног котыртан канму органлӧн кадрӧвӧй резервӧ пыртӧмӧн кадрӧвӧй резервын олан кадколаст помасьтӧдз.
 Сэк, кор гражданскӧй служащӧй (гражданин) сӧглас сы вылӧ, медым сійӧс пыртасны канму органлӧн кадрӧвӧй резервӧ, кодлы вуджӧны выль ног котыртан канму органлӧн могъясыс, выль ног котыртан канму органса юрнуӧдысь гражданскӧй служащӧйяслысь (гражданалысь) канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ пыртӧм вылӧ сӧгласлун йылысь шыӧдчӧмсӧ босьтан лунсянь 5 уджалан лун чӧжӧн лӧсьӧдӧ гражданскӧй служащӧйяслысь список, кодъясӧс колӧ пыртны канму органлӧн, кодлы вуджӧны выль ног котыртан канму органлӧн уджмогъясыс, кадрӧвӧй резервӧ да мӧдӧдӧ сійӧс канму органӧ, кодлы вуджӧны выль ног котыртан канму органлӧн уджмогъясыс.
Канму органса юрнуӧдысь, кодлы вуджӧны выль ног котыртан канму органлӧн могъясыс, урчитӧм пӧрадокын гражданскӧй служащӧйяслысь (гражданалысь), кодъясӧс колӧ пыртны кадрӧвӧй резервӧ, список босьтан лунсянь 5 уджалан лун чӧжӧн, примитӧ индӧм гражданскӧй служащӧйясӧс (гражданаӧс) канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ пыртӧм йылысь помшуӧм канму органлӧн, кодлы вуджӧны выль ног котыртан канму органлӧн могъясыс, кадрӧвӧй резервӧ пыртӧм йылысь помшуӧмсӧ примитан кадпассянь да кадпас вотӧдз кадколаст вылӧ, кутшӧмӧдз гражданскӧй служащӧйӧс (гражданинӧс) медводдзаысь вӧлі пыртӧма выль ног котыртан органлӧн кадрӧвӧй резервӧ.”;
4) 9 пунктын:
а) медводдза абзацын “канму органлӧн кадрӧвӧй резервӧ” кывъяс бӧрын содтыны “, тайӧ Положениелӧн 7 пунктса 4 пунктулын индӧм гражданскӧй служащӧй (гражданин) кындзи,” кывъяс;
б) содтыны татшӧм сюрӧса выль мӧд абзац:
“Гражданскӧй служащӧйяслӧн (гражданинлӧн) сійӧс кадрӧвӧй резервӧ пыртӧм вылӧ сӧгласлунсӧ тайӧ Положениелӧн 7 пунктса 4 пунктув серти оформитӧны гижӧмӧн либӧ электроннӧй документӧн, кутшӧмӧс кырымалӧма квалифицируйтӧм вынсьӧдӧм электроннӧй кырымпасӧн.”;
5) 15 пунктын:
а) кӧкъямысӧд абзацын “ыджыд, нуӧдысь группаясса” кывъяс вежны “ыджыд группаясса” кывъясӧн;
б) ӧкмысӧд абзацын “ыджыд, нуӧдысь группаясса;” кывъяс вежны “ыджыд группаса.” кывъясӧн;
в) дасӧд абзац киритны;
г) дас ӧтиӧд абзацын “вылыс, ыджыд либӧ нуӧдысь группаса” кывъяс вежны “вылыс либӧ ыджыд группаса” кывъясӧн;
6) 27 пунктса мӧд абзацын “юӧртан система – Коми Республикаса гражданскӧй служащӧйяс (граждана) серти кадрӧвӧй учёт нуӧдан автоматизируйтӧм система (водзӧ – “АСКУГ” система)” кывъяс вежны “Коми Республикаса канму гражданскӧй служащӧйяс серти кадрӧвӧй учёт нуӧдан автоматизируйтӧм система” Коми Республикаса юӧртан система” (водзӧ – “АСКУГ”)” кывъясӧн, “АСКУГ” системаын кадрӧвӧй резерв нуӧдӧм серти” кывъяс вежны “АСКУГ”-ын кадрӧвӧй резерв нуӧдӧм серти” кывъясӧн;
7) Положение дорӧ содтӧдын:
пасйӧдса мӧд абзац гижны тадзи:
“<*> Тӧдмӧгъяссӧ индӧны бӧръя 3 воысь, мый вӧлі гражданскӧй служащӧйясӧс (гражданинӧс) Коми Республикаса канму органлӧн кадрӧвӧй резервӧ (Коми Республикаса кадрӧвӧй резерв) пыртӧм водзын.”.
